ՀԻՄՆԱՎՈՐՈՒՄ

1. Իրավական ակտի ընդունման անհրաժեշտությունը. 
ՀՀ առողջապահության նախարարության 2024 թվականի սեպտեմբեր 20-ի թիվ ՀՀ ԱՆ ԲՄԱՇՁԲ-2024/3 պայմանագրի պատվիրատուի փոփոխումը պայմանավորված է ընթացիկ շինարարական աշխատանքների բնականոն գործընթացի ապահովմամբ:
2. Ընթացիկ իրավիճակը և խնդիրները. 
[bookmark: _Hlk194933380]ՀՀ առողջապահության նախարարության 2024 թվականի սեպտեմբերի 20-ին կնքվել է ՀՀ ԱՆ ԲՄԱՇՁԲ-2024/3 պայմանագիրը «Գյումրու բժշկական կենտրոն» ՓԲԸ-ի ծննդատան շենքի վերանորոգման համար: Պայմանագրի գումարը կազմում է 499,001,343.7 ՀՀ դրամ, 2024 նոյեմբերի 29-ին կնքված համաձայնագրով մատակարարին է վճարվել 124,750,000.0 ՀՀ դրամ գումար` որպես կանխավճար:
Նախագծով նախատեսվում է «Գյումրու բժշկական կենտրոն» ՓԲԸ-ի ծննդատան մասնաշենքի ներքին հարդարման և ինժեներական աշխատանքների գնման նպատակով ՀՀ առողջապահության նախարարության և «ԲԻԼԴՐ ՔՆՍԹՐԱՔՇՆ» ՍՊԸ-ի միջև 20/09/24թ. կնքված ՀՀ ԱՆ ԲՄԱՇՁԲ-2024/3 պայմանագրով (համաձայնագրով) նախատեսված պատվիրատուի լիազորությունները վերապահել Հայաստանի տարածքային զարգացման հիմնադրամին: Ընդ որում պայմանագրի շրջանակում 2024թ. հատկացված կանխավճարի մարմանը վերաբերող փաստաթղթերի՝ գանձապետական համակարգ մուտքագրումն ապահովում է ՀՀ առողջապահության նախարարությունը, Հայաստանի տարածքային զարգացման հիմնադրամի կողմից կատարման վերաբերյալ համապատասխան փաստաթղթերի ընդունումից և ՀՀ առողջապահության նախարարություն ներկայացնելուց հետո: 
Միաժամանակ նախագծով նախատեսվում է «Գյումրու բժշկական կենտրոն» ՓԲԸ-ի ծննդատան մասնաշենքի ներքին հարդարման և ինժեներական աշխատանքների տեխնիկական հսկողության գնման նպատակով ՀՀ առողջապահության նախարարության և «ԱԳԷԱ» ՍՊԸ-ի միջև 26/11/2024թ կնքված ՀՀ ԱՆ ԳՀԽԾՁԲ-2024/48  պայմանագրով (համաձայնագրով) նախատեսված պատվիրատուի լիազորությունները նույնպես  վերապահել Հայաստանի տարածքային զարգացման հիմնադրամին:
[bookmark: _GoBack]Նախագծով նախատեսված է դրույթ, որով ՀՀ առողջապահության նախարարության կողմից կիրականացվի «Գյումրու բժշկական կենտրոն» ՓԲԸ-ի ծննդատան նախագծի փոփոխությունների կատարման գործընթաց և ամբողջական նախագծանախահաշվային փաստաթղթերը կփոխանցվեն Հայաստանի տարածքային զարգացման հիմնադրամին:
Սույն նախագծի համար հիմք է ընդունվել ՀՀ փոխվարչապետ Տիգրան Խաչատրյանի 2025 թվականի ապրիլի 1-ի թիվ 03.1/03.34/10411-2025 հանձնարարականը:
3. Առաջարկվող կարգավորումների բնույթը.
Կառավարության որոշմամբ առաջարկվող Նախագծի նպատակն է ՀՀ առողջապահության նախարարության փոխարեն որպես պատվիրատու սահմանել Հայաստանի տարածքային զարգացման հիմնադրամին:
4. Իրավական ակտի ընդունման դեպքում ակնկալվող արդյունքը.
	 Կառավարության որոշման կիրառման արդյունքում ակնկալվում է «Գյումրու բժշկական կենտրոն» ՓԲԸ-ի ծննդատան մասնաշենքի վերանորոգման բնականոն գործընթացի ապահովումը:
5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Առողջապահության նախարարության ֆինանսատնտեսագիտական վարչության աշխատակիցների կողմից: 
6. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
7. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից, մասնավորապես առողջապահական կազմակերպությունների շենքային պայմանների բարելավում: 

